
3.4 Pecyn cymorth hunanadolygu, datblygu a chynllunio’r 
RhGG: Dysgu ac addysgu: llythrennedd 

Cyflwyniad
Mae dwy isadran (‘cydrannau’) ar ddysgu ac addysgu. Mae un yn ymdrin â 
llythrennedd (isadran 3.4) ac un â rhifedd (isadran 3.5).

Mae bob cydran wedi’i rhannu’n ddwy ran: 

•  Mae’r gyntaf yn ymwneud ag adolygu a datblygu polisi dysgu ac addysgu (hynny 
yw, nodi dull cyffredinol yr ysgol) 

•  Mae’r ail yn ymwneud â strategaethau dysgu ac addysgu (hynny yw, yr hyn sy’n 
digwydd yn yr ystafell ddosbarth).

Awgryma adborth y bydd rhai ysgolion eisiau ymdrin â llythrennedd a rhifedd ar 
wahân. Fodd bynnag, efallai y bydd ysgolion eraill, yn enwedig ysgolion llai ac 
ysgolion cynradd, eisiau edrych ar lythrennedd a rhifedd gyda’i gilydd.  

Mae rhai materion, megis cyflawni dull cyson o ymdrin â lythrennedd a rhifedd ar 
draws yr ysgol, yr un fath. Mae eraill, sy’n ymwneud yn fwy uniongyrchol â chynnwys 
y Cydrannau FfLlRh ar wahân, yn wahanol.

O’r herwydd, er mwyn rhoi hyblygrwydd i ysgolion, mae’r gydran yn ymdrin â 
llythrennedd ar wahân i’r un yn ymdrin â rhifedd. Fodd bynnag, mae strwythur 
bras hunanadolygu a chynllunio yn debyg yn y ddwy gydran, fel y gall ysgolion sy’n 
dymuno gwneud hynny ddod â’r ddwy at ei gilydd.

Rhan 1: Polisi
Trosolwg
Mae dull ysgol gyfan o ymdrin â’r FfLlRh yn cynnwys cynllunio ar gyfer addysgu 
llythrennedd yn y cwricwlwm cyfan ac ymgorffori arferion ym mhob gr p blwyddyn 
a phwnc, i gefnogi dysgwyr wrth ddatblygu a chymhwyso sgiliau llythrennedd mewn 
gwahanol gyd-destunau. 

Pan fydd disgyblion yn ymarfer eu medrau darllen ac ysgrifennu mewn ystod o 
wahanol gyd-destunau pynciol, gallant ddatblygu eu medrau i lefelau uwch. Mae 
medrau darllen ac ysgrifennu da hefyd yn cefnogi pob agwedd ar ddysgu ar 
draws y cwricwlwm. Mae sicrhau bod disgyblion yn datblygu’r medrau hyn mewn 
modd cynyddol a systematig mewn pynciau ar draws y cwricwlwm yn eu galluogi 
i ddatblygu a gwella’r medrau y maent yn eu caffael mewn gwersi Cymraeg a 
Saesneg. Pan fydd disgyblion yn cael trafferth gyda darllen ac ysgrifennu, mae’n 
hunanamlwg bod hyn yn effeithio ar eu cynnydd ym mhob pwnc arall.  

Nid offer cyfathrebu yn unig yw darllen ac ysgrifennu, ond maent hefyd yn fedrau 
sy’n bwysig i’r broses o ddatblygu meddwl. Er enghraifft, pan fydd disgyblion yn 
esbonio’r hyn y maent yn ei hoffi am y stori y maent yn ei darllen ac wrth iddynt 
ysgrifennu am arbrawf sydd wedi gweithio, maent yn llunio eu barn eu hunain 
a’r gallu i fyfyrio ar eu dysgu. Yn hyn o beth, mae’r medrau darllen ac ysgrifennu 
yn hanfodol i ddatblygiad gwybyddol disgyblion, gan eu helpu i ddatblygu eu 
syniadau, caffael dealltwriaeth, ac archwilio’r byd a gwneud synnwyr ohono55.

Dylai polisi llythrennedd yr ysgol amlinellu’r egwyddorion ar gyfer llythrennedd ar 
draws y cwricwlwm a chrynhoi’r dulliau i’w defnyddio. Dylai fod yn ddogfen fyw sy’n 
cael ei defnyddio fel sail ar gyfer cynllunio. Dylai’r polisi llythrennedd ysgol gael ei 
adolygu a’i ddiwygio i adlewyrchu cynnydd ac amgylchiadau sy’n newid.

Gan fod y FfLlRh yn statudol o fis Medi 2013, bydd angen i bob ysgol gael polisi 
llythrennedd sy’n adlewyrchu gweithrediad y fframwaith. Ar gyfer yr ysgolion hynny 
sydd eisoes â pholisi llythrennedd, y man cychwyn ar gyfer y broses yw adolygu a 
diweddaru’r ddogfen honno. Mae angen i ysgolion lle nad oes polisi llythrennedd ar 
hyn o bryd benderfynu ar strwythur a chynnwys y polisi hwnnw. Mae gan y polisi 
hwn agweddau yn gyffredin â’r polisi ar gyfer Cymraeg/Saesneg ond nid ydynt yr 
un fath. Mae polisi llythrennedd yn ymwneud ag addysgu sgiliau llafaredd, darllen 
ac ysgrifennu ar draws y cwricwlwm, tra bod y polisi ar gyfer Cymraeg/Saesneg 
yn ymwneud â’r gofynion statudol ar gyfer Cymraeg/Saesneg, ac mae’n cynnwys 
agweddau megis darllen ac ysgrifennu testunau llenyddol.

55  Arfer orau mewn darllen ac ysgrifennu ymhlith disgyblion rhwng pump a saith (Estyn, 2009).

Beth sy’n gweithio? Tystiolaeth o arfer dda
Mae polisi yn ddogfen drosolwg o egwyddorion sy’n adlewyrchu ac yn arwain 
ymarfer. Mae’n nodi amcanion ac yn galluogi staff a llywodraethwyr i adolygu 
cynnydd wrth gyrraedd y nod. Mae polisi llythrennedd ysgol gyfan yn anelu at:

• datblygu, cynnal a gwella safonau llythrennedd ar draws yr ysgol;

• hyrwyddo dulliau dosbarth cyson gyda llafaredd, darllen ac ysgrifennu;

•  galluogi dysgwyr i drosglwyddo gwybodaeth, sgiliau a dealltwriaeth rhwng 
pynciau;

•  sicrhau olrhain a monitro gofalus o gynnydd dysgwyr, gan ddefnyddio asesu ar 
gyfer dysgu;

• cefnogi asesu, cofnodi ac adrodd cyson ar ddysgu.

Bydd ysgolion ar wahanol gyfnodau ac ar lwybrau gwahanol yng ngweithrediad y 
FfLlRh. Yn hytrach nag aros nes bod pob agwedd ar y FfLlRh wedi’u hymgorffori’n 
llawn mewn ysgol, mae’n bwysig dal egwyddorion addysgu llythrennedd mewn polisi 
y gellir ei ddiweddaru wrth i ddatblygiadau ddigwydd. Mae’n hanfodol bod y polisi 
hwn yn adlewyrchu arfer yn y dosbarth gwirioneddol.

Mewn ysgolion lle mae gweithgor wedi cael ei sefydlu i ysgrifennu’r polisi drafft, 
mae’n bwysig bod yr holl staff yn cael y cyfle i adolygu a rhoi adborth ar y ddogfen. 
Gall hyn helpu i sicrhau bod yr holl staff yn derbyn y wybodaeth ddiweddaraf am 
ddatblygiadau a’u bod yn berchen ar unrhyw brosesau a fabwysiedir.

Mae’r dogfennau canlynol yn amlinellu un dull posibl o ysgrifennu polisi llythrennedd. 
Gall ysgolion ddewis pa gamau o’r broses sy’n berthnasol iddyn nhw. Ceir canllawiau 
ac enghreifftiau y gellir ei haddasu yn ôl anghenion yr ysgol.

Y broses adolygu a datblygu:  
dysgu ac addysgu – llythrennedd/rhifedd 

Datblygu polisi ar gyfer llythrennedd/rhifedd ar draws y cwricwlwm

Dull ysgol/clwstwr

A. Paratoi’r ffordd

•  Nodi gweithgor i ysgrifennu’r 
polisi

•  Cynnull cyfarfod cychwynnol

Ch. Cadw’r momentwm 

•  Gr p clwstwr yn cytuno ar 
bolisi drafft

•  Polisi drafft yn cael ei gyflwyno 
i’r holl staff a’i drafod

•  Gwneud diwygiadau yn seiliedig 
ar adborth

•  Cytuno ar ddyddiad adolygu ar 
gyfer y polisi

D. Cynnydd hyd yma 

•  Llywodraethwyr yn 
cymeradwyo’r fersiwn drafft  
o’r polisi

•  Cynlluniau ar gyfer datblygiadau 
pellach

B. Datblygiad a chefnogaeth 
tîm

• Cynnal cyfarfod cychwynnol

• Cytuno pwrpas a deilliannau

• Gosod llinellau amser

• Cytuno ar ffyrdd o weithio

C. Cychwyn arni

•  Nodi’r camau gwaith i’w cynnal

•  Ysgrifennu polisi drafft

Allwedd:

Colofn Paratoi’r ffordd:

Coch = dull amgen lle mae gr p clwstwr yn penderfynu gweithio gyda’i gilydd 
i gynhyrchu polisi llythrennedd ysgol gyfan. Mae hyn yn annog cysondeb o ran 
strategaethau a ddefnyddir ar draws y cwricwlwm mewn ysgolion, rhwng ysgolion a 
rhwng cyfnodau allweddol, e.e. CS i CA2 a CA2 i CA3.

Colofn Sut y gallai hyn edrych …

Du = Enghraifft ysgol gynradd ac uwchradd

Gwyrdd = Enghraifft ysgol gynradd

Glas = Enghraifft ysgol uwchradd

Coch = Enghraifft clwstwr

Faint o gynnydd sydd wedi’i wneud o ran gweithredu FfLlRh?

Wrth gyrraedd barn, defnyddiwch y meini prawf asesu canlynol, sy’n gyson â’r rhai 
yn y Map Cynnydd:

Coch = ddim yn ei le

Ambr = gwaith wedi cychwyn ond angen cadarnhad

Gwyrdd = yn ei le ac yn cael ei fonitro’n rheolaidd

Rhan 2: Strategaeth
Trosolwg

Er hynny, mae safonau ysgrifennu’n dal i beri pryder ym mhob un o’r sectorau 
ysgol. Yn y Cyfnod Sylfaen, er enghraifft, er bod mwyafrif o’r disgyblion yn 
cyflawni’n dda, mae lleiafrif ohonyn nhw’n gwneud gwallau sillafu ac atalnodi 
sylfaenol. Gwendid arall yw’r gallu i ffurfio llythrennau. Yn yr un ffordd, mae 
medrau ysgrifennu lleiafrif o ddisgyblion cyfnod allweddol 2 yn wan. Nid ydyn 
nhw’n trosglwyddo’r medrau gramadeg a sillafu maen nhw wedi’u dysgu yn eu 
sesiynau iaith i’w gwaith ysgrifennu yn eu pynciau eraill.

Yn y mwyafrif o ysgolion uwchradd, mae galluoedd athrawon i gefnogi a datblygu 
darllen ac ysgrifennu yn eu pynciau yn rhy amrywiol. Mae hyn yn aml oherwydd 
nad yw athrawon mewn pynciau ar wahân i Saesneg ddim yn gwybod digon am 
y math o strategaethau llythrennedd y gallent ddefnyddiol defnyddio56.

Mae’r FfLlRh wedi’i gynllunio i helpu ysgolion ac athrawon ddeall yr hyn y dylai 
dysgwyr allu ei wneud mewn unrhyw bwnc. Mae’n amlinellu’r sgiliau mewn llafaredd, 
darllen ac ysgrifennu y mae angen eu defnyddio a’u datblygu mewn gwahanol gyd-
destunau er mwyn i ddysgwyr ddod yn ddefnyddwyr annibynnol o’r sgiliau hynny. 
Mae gan athrawon gyfrifoldeb i wneud y cysylltiadau ar gyfer dysgwyr, er mwyn 
iddynt allu gweld pan fydd angen defnyddio’r sgiliau a sut i addasu i gyd-destun 
gwahanol.

Mae’r gydran hon yn nodi:

• materion allweddol sy’n gysylltiedig ag addysgu llythrennedd;

•  sut y gall yr holl athrawon ddefnyddio eu gwybodaeth a’u sgiliau proffesiynol i 
ddewis y strategaethau addysgu cywir.

Mae’r fframwaith yn cynnig asgwrn cefn ar gyfer dull cadarn o ymdrin â llythrennedd 
ym mhob pwnc, sy’n golygu bod sgiliau yn cael eu dysgu mewn cyd-destun 
perthnasol a’u cyfnerthu mewn eraill. Y nod yw sicrhau bod sgiliau dysgwyr mewn 
darllen, ysgrifennu a siarad yn ddiogel ac y gellir eu trosglwyddo o un cyd-destun i’r 
llall.

Er mwyn cyflawni’r potensial hwn, mae angen i ysgolion ac athrawon ddatblygu:

•  integreiddio systematig o addysgu llythrennedd ar draws yr ysgol, ac ym mhob 
pwnc;

•  dulliau a strategaethau cyson wrth addysgu’r sgiliau;

56  Adroddiad Blynyddol Prif Arolygydd Ei Mawrhydi ar Addysg a Hyfforddiant yng Nghymru 2011-2012

•  dealltwriaeth o ba sgiliau a ddisgwylir, sut i osod heriau addas a sut i addasu 
gofynion ar gyfer gwahanol ddysgwyr, fel eu bod i gyd yn gwneud cynnydd.

Pan fo addysgu llythrennedd yn cael ei integreiddio’n llawn i waith ar draws y 
cwricwlwm, mae athrawon yn ymwybodol nid yn unig o gyfleoedd i ddefnyddio 
llythrennedd i gefnogi dysgu, ond hefyd gallant wneud penderfyniadau am ddulliau 
i ymdrin â dimensiynau llythrennedd tasg benodol. Gallant weld yr hyn sydd 
angen i ddysgwyr wybod i gwblhau tasgau yn llwyddiannus a’r cymorth sydd 
ei angen arnynt. Er enghraifft, wrth ddechrau pwnc newydd, bydd athrawon yn 
gallu adnabod fel mater o drefn yr amcanion dysgu pwnc ac agweddau allweddol 
llythrennedd a fydd yn cefnogi dysgu yn y pwnc, gan ddefnyddio’r fframwaith. Y 
rhain felly i bob pwrpas yw’r amcanion llythrennedd ar gyfer y pwnc. Gall y rhain fod 
yn agweddau megis geiriau ac ymadroddion arbenigol, ffyrdd o gyfuno syniadau 
gyda’i gilydd mewn esboniad, a strwythurau brawddeg (ac felly atalnodi) sy’n dangos 
y cysylltiadau rhwng digwyddiadau neu syniadau. Yna, mae’r athro/athrawes yn 
gwneud penderfyniadau ynghylch sut i integreiddio’r gofynion llythrennedd hyn 
gydag addysgu’r pwnc.

Yna gall yr holl athrawon benderfynu pa strategaethau sy’n ddefnyddiol ar gyfer 
y dosbarth neu ddysgwyr unigol, gan dynnu ar y gronfa o syniadau y mae’r ysgol 
wedi’i datblygu. Mae’r strategaethau hyn yn debygol o fod yn gyffredinol ac mae 
angen eu haddasu i dasgau a phynciau penodol.

Beth sy’n gweithio? Tystiolaeth o arfer dda
Mae cyflwyniad y FfLlRh yn ei gwneud yn ofynnol i bob athro/athrawes fod yn 
athrawon llythrennedd. Gall hyn fod yn gryn sialens, a bydd angen i’r rhai nad ydynt 
yn arbenigwyr gael hyfforddiant a chefnogaeth, gan gynnwys cyfleoedd i weld a 
rhannu arferion llythrennedd da yn eu hysgolion eu hunain ac ysgolion cysylltiedig.

Mae llythrennedd yn faes cymhleth. Serch hynny, mae’n bosibl nodi rhai agweddau 
allweddol o addysgu effeithiol, gan gynnwys y canlynol57:

Darllen
Strategaethau darllen:

•  Darparu dulliau cyson o addysgu ffoneg ar draws yr ysgol, gan helpu dysgwyr i 
ddarllen a sillafu yn gywir;

•  Rhoi mynediad i destunau sy’n gynyddol yn fwy heriol i ddysgwyr, i ymestyn eu 
sgiliau darllen;

•  Cynnwys ystod a math eang o destunau, gan gynnwys rhai digidol, a nodi sut y 
mae ganddynt wahanol ddibenion, strwythurau a gosodiadau;

57  Rhannu arfer dda mewn datblygu sgiliau llythrennedd disgyblion (Estyn, 2009); Arfer orau mewn darllen ac 
ysgrifennu ymhlith disgyblion rhwng 7 i 14 oed (Estyn, 2008).

•  Dangos sut i leoli ac adfer gwybodaeth o wahanol ffynonellau;

•  Datblygu sgiliau darllen uwch, gan gynnwys bras ddarllen, sganio, casglu a dod i 
gasgliad.

Darllen a deall:

• Defnyddio dulliau fel darllen dan arweiniad i gefnogi dealltwriaeth;

• Cynnwys gweithgareddau sy’n dangos sut i ddarllen ar gyfer gwahanol ddibenion;

• Dangos sut i ddefnyddio rhesymiad a dod i gasgliad er mwyn deall ystyron 
ymhlyg.

Ymateb a dadansoddi:

•  Gwneud cysylltiadau rhwng yr hyn y maent yn ei ddarllen a’r hyn y maent yn ei 
wybod yn barod;

•  Cymharu safbwyntiau gwahanol awduron ar yr un pwnc;

•  Gwahaniaethu rhwng ffeithiau, damcaniaethau a barn.

Ysgrifennu
Ystyr, dibenion, y gynulleidfa:

•  Dangos sut i addasu ysgrifennu ar gyfer gwahanol ddarllenwyr, gan gynnwys 
detholiad o eirfa, strwythurau brawddeg, gosodiad;

•  Gwahaniaethu sut i ysgrifennu ar gyfer gwahanol ddibenion, megis y defnydd o 
dechnegau perswadiol, diagramau, nodiadau.

Strwythur a threfniadaeth:

•  Cefnogi drafftio drwy ddefnyddio technegau fel modelu, templedi a fframiau 
ysgrifennu, dechrau brawddegau, dechreuwyr paragraff

•  Annog dysgwyr i ddefnyddio TGCh i gefnogi’r broses o gynllunio, drafftio, diwygio 
a chyflwyno eu gwaith ac i rannu eu gwaith gydag eraill.

Iaith:

•  Dysgu geirfa dechnegol a ddefnyddir mewn pwnc, ynghyd ag unrhyw 
gonfensiynau, megis damcaniaeth a chasgliad mewn adroddiadau gwyddonol, 
achosion a chanlyniadau mewn cyfrifon hanesyddol.

Gramadeg, atalnodi:

• Dangos sut i drefnu brawddegau i wneud synnwyr clir;

• Defnyddio termau gramadegol y cytunwyd arnynt yn gyson;

•  Dangos sut mae atalnodi yn egluro ystyr a bod ganddo swyddogaethau penodol, 
megis atalnodau mewn rhestrau, dyfynodau, marciau cwestiwn, drwy dynnu ar 
ddarllen.

Mae llawer o ddisgyblion yn datblygu dealltwriaeth o ramadeg trwy eu darllen. 
Mae’r camgymeriadau mwyaf cyffredin yn ymwneud â chytundeb pwnc a 
berf, amserau ac adeiladu brawddegau cymhleth. Pan fydd staff yn esbonio 
confensiynau gramadegol yn glir, mae hyn yn helpu disgyblion i ddeall y 
camgymeriadau yn eu gwaith. Fodd bynnag, nid oes llawer o ymarfer cyson 
mewn addysgu gramadeg. Mae rhai ysgolion uwchradd yn rhoi arweiniad 
clir iawn i ddisgyblion, yn aml wedi’i ddatblygu gyda’r adran ieithoedd tramor 
modern, fel bod yr holl staff yn defnyddio’r un derminoleg i siarad am ramadeg. 
Yn yr ysgolion hyn, mae gan y disgyblion ddealltwriaeth dda o ramadeg yn y 
Gymraeg a Saesneg58.

Sillafu, llawysgrifen:

•  Dulliau cyson o arddangos geiriau yn yr ystafell ddosbarth, gan ddefnyddio 
geiriaduron a thesawrysau, ac ymateb i wallau

•  Disgwyliadau ysgol gyfan am eglurder llawysgrifen a’r defnydd o brosesu geiriau.

Mae sillafu yn gwella pan fydd disgyblion: 
•  yn meddu ar ddealltwriaeth dda o ffoneg ac yn darllen geiriau allan yn uchel 

cyn eu sillafu;
•  yn dysgu a deall teuluoedd geiriau a phatrymau sillafu rheolaidd;
•  yn dysgu sillafu geiriau a ddefnyddir yn aml sy’n swnio’n debyg ond yn cael eu 

sillafu’n wahanol; a
•  yn cael eu haddysgu yngl n  strategaethau i ddysgu sillafiadau afreolaidd, gan 

gynnwys ‘edrych, dweud, gorchuddio, ysgrifennu, gwirio59’.

58, 59  Arfer orau mewn darllen ac ysgrifennu ymhlith disgyblion rhwng 7 i 14 oed (Estyn, 2008).

Llafaredd
Siarad:

•  Deall bod datblygu sgiliau llafar yn sail i ddatblygu sgiliau darllen ac ysgrifennu a 
bod mynegi syniadau yn cefnogi dysgu;

•  Annog dysgwyr i roi rhesymau a thystiolaeth am eu barn ac ateb cwestiynau yn 
gadarnhaol.

Gwrando:

•  Defnyddio dulliau sy’n gofyn am ymatebion fel gofyn cwestiynau perthnasol, 
ailadrodd yr hyn maent wedi ei glywed, gwneud nodiadau, gwerthuso yr hyn 
maent yn ei glywed;

•  Dangos sut i wahaniaethu rhwng gwahanol gydrannau o eiriau60.

Cydweithio a thrafodaeth:

•  Mabwysiadu dulliau cyson gyda thrafodaeth gr p a’r mathau o rolau, sgwrsio 
pwrpasol a threfniadaeth sy’n arwain at ddatrys problemau;

•  Dangos sut i ddod i gasgliadau, trafod anghydfod, cyflawni amcanion y gr p.

Unwaith y bydd staff wedi trafod a chytuno ar set o strategaethau, bydd angen 
iddynt hefyd sefydlu monitro er mwyn sicrhau eu bod yn defnyddio’r strategaethau, 
a gwerthuso p’un a yw’r dull hwn o addysgu yn galluogi dysgwyr i wynebu mwy o 
her. Mae monitro a gwerthuso dulliau’r ysgol gyfan o ymdrin â llythrennedd hefyd yn 
cynnwys chwilio am dystiolaeth o safonau uwch o ddarllen ac ysgrifennu a mwy o 
hyder dysgwyr wrth fynd i’r afael â thasgau newydd. Mae angen i drefniadau monitro 
fod yn systematig, gyda mesurau perfformiad cytunedig. Er enghraifft, gellid gosod 
tasg darllen i ddysgwyr ar destun ffeithiol estynedig, er mwyn gweld a ydynt yn gallu 
mynd i’r afael â’r dasg yn annibynnol ac yn llwyddiannus.

Cynigir proses i’r ysgol ymgorffori addysgu llythrennedd, strategaethau rhannu a 
defnyddio marcio ac olrhain i fonitro cynnydd dysgwyr yn y canllawiau cam-wrth-
gam. Mae ysgolion ar wahanol gyfnodau o’r daith, a gallant wneud dewisiadau 
ynghylch pa elfennau o’r broses sydd fwyaf defnyddiol iddynt.

60  Disgrifiwyd gan Estyn yn Rhannu arfer dda wrth ddatblygu medrau llythrennedd disgyblion fel 
‘ymwybyddiaeth odl’, ymwybyddiaeth o sillafau er mwyn i ddisgyblion allu clywed rhannau neu segmentau o 
ffonemau sy’n cynnwys rhythm y gair’.

Y broses adolygu a datblygu: dysgu ac addysgu

Gwneud i lythrennedd weithio ar draws y cwricwlwm

A. Paratoi’r ffordd

•  Penodi uwch reolwr i arwain 
gweithgor

•  Penodi aelodau o’r gweithgor

Ch. Cadw’r momentwm 

•  Cynnwys yr holl staff wrth 
ddatblygu’r cyfleoedd i 
ddysgwyr gymhwyso eu sgiliau 
llythrennedd

•  Cefnogi’r gwaith o weithredu 
strategaethau dysgu ac 
addysgu cytunedig ar draws y 
cwricwlwm

D. Cynnydd hyd yma 

•  Cytuno ar sut a phryd y dylid monitro a gwerthuso’r strategaethau a 
weithredwyd o ran effeithiolrwydd

•  Penderfynu ar y blaenoriaethau nesaf

B. Datblygiad a chefnogaeth 
tîm

•  Cytuno ar ffyrdd o weithio a 
ffocysau i’r gwaith cychwynnol

C. Cychwyn arni

•  Casglu gwybodaeth o 
amrywiaeth o ffynonellau yn yr 
ysgol am strategaethau ar gyfer 
addysgu llythrennedd

•  Cydgasglu’r wybodaeth a 
gasglwyd a phenderfynu ar 
flaenoriaethau

Cytuno ar strategaethau 
ysgol gyfan i agweddau 

arferol

Penodi hyrwyddwyr 
llythrennedd – staff a 

dysgwyr

Cynllun hyfforddi i 
agweddau lltyhrennedd 

newydd



172

Rhaglen Gymorth Genedlaethol
   National Support Programme

     Llythrennedd a Rhifedd 
        Literacy and Numeracy

Allwedd:

Colofn Paratoi’r ffordd:

Coch = dull amgen lle mae gr p clwstwr yn penderfynu gweithio gyda’i gilydd 
i gynhyrchu polisi llythrennedd ysgol gyfan. Mae hyn yn annog cysondeb o ran 
strategaethau a ddefnyddir ar draws y cwricwlwm mewn ysgolion, rhwng ysgolion a 
rhwng cyfnodau allweddol, e.e. CS i CA2 a CA2 i CA3.

Colofn Sut y gallai hyn edrych …

Du = Enghraifft ysgol gynradd ac uwchradd

Gwyrdd = Enghraifft ysgol gynradd

Glas = Enghraifft ysgol uwchradd

Coch = Enghraifft clwstwr

Faint o gynnydd sydd wedi’i wneud o ran gweithredu FfLlRh?

Wrth gyrraedd barn, defnyddiwch y meini prawf asesu canlynol, sy’n gyson â’r rhai 
yn y Map Cynnydd:

Coch = ddim yn ei le

Ambr = gwaith wedi cychwyn ond angen cadarnhad

Gwyrdd = yn ei le ac yn cael ei fonitro’n rheolaidd

Atodiad 3.4: Dysgu ac addysgu: lythrennedd

3.4.i: Agenda ar gyfer cyfarfod cyntaf y gweithgor llythrennedd a/neu 
rhifedd

Cyfarfod cychwynnol

Lleoliad:

Dyddiad:

Dyddiad:

Amcanion
Erbyn diwedd y cyfarfod bydd y gr p yn:

•  deall eu bod yn gyfrifol am ddrafftio polisi llythrennedd/rhifedd yr ysgol fel ei fod yn 
adlewyrchu gweithrediad y FfLlRh;

•  gyfarwydd â FfLlRh a’r dogfennau a pholisïau’r ysgol perthnasol;

•  wedi adolygu’r polisi llythrennedd/rhifedd presennol a, gan ddefnyddio hynny fel 
y man cychwyn, wedi cytuno ar strwythur y polisi newydd; os nad oes polisi yn 
bodoli, bydd y gr p yn trafod a chytuno ar y strwythur ar gyfer y polisi newydd 
(gallai Atodiad 2 ar dudalen 45 helpu gyda hyn);

•  wedi nodi eu hamcanion ar gyfer ddrafftio’r polisi newydd ac wedi llunio cynllun 
gwaith sy’n amlinellu’r camau y mae angen eu cymryd, gan bwy ac erbyn pryd y 
dylid eu cwblhau.

Agenda

1. Croeso a phwrpas y gweithgor

2. Trafodaeth o ddogfennau presennol

3. Cynnwys y polisi llythrennedd/rhifedd

4. Sut fydd y gwaith yn cael ei wneud?

5. Unrhyw Fater Arall

6. Dyddiad y cyfarfod nesaf

Pwynt agenda Nodiadau

1. Croeso a phwrpas y 
gweithgor

Egluro pam fod y gweithgor wedi cael ei sefydlu – 
er mwyn datblygu polisi llythrennedd a rhifedd ysgol 
gyfan i adlewyrchu’r FfLlRh, sy'n statudol o fis Medi 
2013. Disgwylir i'r polisi hwn fwydo i mewn i’r polisi 
dysgu ac addysgu ysgol ehangach. Esboniad byr 
o'r rhesymeg dros ddewis aelodau'r gweithgor.

2. Trafodaeth o 
ddogfennau presennol 
e.e. FfLlRh a dogfennau 
ysgol presennol

Cydlynydd yn cyflwyno prif bwyntiau'r FfLlRh i 
sicrhau bod holl aelodau'r gweithgor yn gyfarwydd 
â'r ddogfen a'i gofynion. Dadansoddiad o 
ddogfennau eraill yr ysgol (polisïau, cynlluniau 
gwaith, FfEY) a chysylltiadau er mwyn sicrhau 
cysondeb o ran llythrennedd/rhifedd ar draws y 
cwricwlwm.

3. Cytuno ar strwythur y 
polisi llythrennedd/rhifedd

Ni fydd angen i'r rhan fwyaf o ysgolion ddechrau 
ysgrifennu polisi o'r dechrau gan y bydd ganddynt 
bolisi llythrennedd a rhifedd sy'n bodoli eisoes. 
Bydd angen adolygu a gwneud penderfyniadau am 
yr hyn sydd angen ei ychwanegu, ei hepgor neu ei 
newid er mwyn adlewyrchu yn gywir gweithrediad 
y FfLlRh. Petai ysgol heb bolisi presennol yna gellid 
defnyddio Atodiad 3.4.ii ar dudalen 196 fel man 
cychwyn ar gyfer y drafodaeth hon.



195

Rhaglen Gymorth Genedlaethol: 
llythrennedd a rhifedd:

Canllaw ar gyfer ysgolion: Rhan 2:

4. Sut fydd y gwaith yn 
cael ei wneud?

Bydd angen i’r gweithgor wneud penderfyniadau 
gweithredol, er enghraifft:
•  a yw’r cyfarfodydd i fod yn bennaf i drafod y 

gwahanol agweddau ar y polisi neu i ysgrifennu’r 
polisi gwirioneddol? 

•  pa mor aml fydd angen i’r gweithgor gyfarfod?
•  a fydd un person yn ysgrifennu’r polisi neu a fydd 

y gwaith hwn yn cael ei rannu ymhlith aelodau’r 
gweithgor, gydag un person yn cael y cyfrifoldeb 
am gydlynu’r gwaith? Pwy fydd yn sicrhau 
cysondeb o fewn y ddogfen?

Bydd angen iddynt hefyd nodi amcanion ar gyfer 
drafftio’r polisi a chytuno ar:
•  y camau i’w cymryd;
•  pwy sy’n gyfrifol am bob cam o’r gwaith;
•  yr amserlen ar gyfer y gwaith.

5. Unrhyw Fater Arall Unrhyw bwyntiau eraill sy'n codi yn ystod y cyfarfod 
ac sydd angen eu trafod

6. Cyfarfod nesaf Penderfynu ar ddyddiad, amser a lleoliad y cyfarfod 
nesaf. Gall agenda gael ei llunio gan y cydlynydd 
llythrennedd/rhifedd a’i rhannu gydag aelodau eraill 
o'r gweithgor.

3.4.ii: Polisi llythrennedd: strwythur a awgrymir

Nodiadau ysgol

Cyflwyniad  
• Pam fod llythrennedd yn flaenoriaeth yn yr ysgol hon.
• Pam nawr.
• Perthynas â’r FfEY.
• Perthynas â pholisïau ar gyfer Cymraeg/Saesneg.

Cyflwyniad byr, 
sy’n rhoi syniad 
o pam y mae’r 
ysgol yn adolygu 
ei bolisi.

Amcanion
•  Bob dysgwr yn gallu cyfathrebu’n effeithiol …
•  Bob dysgwr yn llythrennog, i gefnogi eu dysgu …
•  Bob dysgwr yn siarad/darllen/ysgrifennu …
•  Bob dysgwr yn gwneud cynnydd da …
•  Cau’r bwlch rhwng bechgyn a merched trwy …

Amcanion yr 
ysgol ar gyfer ei 
dysgwyr.

Diffiniad o lythrennedd
Y diffiniad o lythrennedd o’r FfLlRh yw:
Llythrennedd yw’r defnydd o sgiliau iaith mewn 
gweithgareddau dyddiol yn yr ysgol, yn y cartref, yn y 
gwaith, ac yn y gymuned. Mae’n cynnwys defnyddio sgiliau 
llythrennedd a gwybod sut i ddefnyddio Cymraeg a Saesneg. 
Mae llythrennedd yn disgrifio set o sgiliau, gan gynnwys 
siarad, gwrando, darllen ac ysgrifennu, sy’n ein galluogi i 
wneud synnwyr o’r byd o’n cwmpas. 
Nid ynghylch y fecaneg o allu dadgodio geiriau ar y dudalen 
neu ysgrifennu brawddeg ramadegol gywir yn unig y mae a 
wnelo llythrennedd, er bod y rhain yn sgiliau hanfodol yn eu 
rhinwedd eu hunain. 
Mae’n ymwneud â’r sgiliau sydd eu hangen i ddeall iaith 
ysgrifenedig a llafar, i ddehongli’r hyn wedi ei ysgrifennu neu ei 
ddweud, a dod i gasgliadau o’r dystiolaeth sydd o’n cwmpas. 
Mae hefyd yn ymwneud â gallu i gyfathrebu yn ein tro – yn 
rhugl, yn argyhoeddiadol ac yn berswadiol. Mae llythrennedd 
yn seiliedig ar ddarllen, ysgrifennu a datblygu iaith lafar ar 
draws yr holl feysydd pwnc.
Fframwaith Llythrennedd a Rhifedd Cenedlaethol 
(Llywodraeth Cymru, 2013)

Ysgol yn addasu 
hyn ar gyfer ei 
nodau, gan roi’r 
pwyslais sydd ei 
angen.

Llythrennedd ar draws y cwricwlwm
Mae cydran llythrennedd y FfLlRh yn cynnig set o amcanion 
sy’n berthnasol ar draws y cwricwlwm ac yn cael eu 
hymgorffori yn yr holl bynciau. Bydd cysondeb mewn 
addysgu llythrennedd yn galluogi dysgwyr i ddatblygu 
strategaethau a gallu i’w haddasu i wahanol gyd-destunau.
Llafaredd
Datblygu a chyflwyno gwybodaeth a syniadau:
• Siarad
• Gwrando
• Cydweithio a thrafodaeth
Darllen
Lleoli, dewis a defnyddio gwybodaeth:
• Strategaethau darllen
Ymateb i’r hyn a ddarllenwyd:
• Deall
• Ymateb a dadansoddi
Ysgrifennu
Trefnu syniadau a gwybodaeth:
• Ystyr, pwrpasau, cynulleidfa
• Strwythur a threfniadaeth
Ysgrifennu yn gywir
• Iaith
• Llawysgrifen, gramadeg, atalnodi, sillafu

Yr ysgol yn 
cynnwys y 
meysydd hyn, 
gan roi syniad 
byr o’r dull ysgol. 
Mae hyn er mwyn 
sicrhau:
•  dealltwriaeth 

gyffredin o’r 
agweddau ar 
lythrennedd;

•  strategaethau a 
dulliau addysgu 
cyson yn cael eu 
defnyddio gan yr 
holl staff.

Cynllunio’r cwricwlwm
•  Gwahaniaethu – digon o her i bob dysgwr.
•  Cydgrynhoi – gall dysgwyr addasu’n hyderus a defnyddio 

sgiliau llythrennedd perthnasol yn annibynnol.
•  Dilyniant – yr holl ddysgwyr yn cyrraedd neu ragori ar y 

disgwyliadau.
•  Ar draws y cwricwlwm – dulliau cyffredin. 

Darpariaeth ysgol 
sy’n manteisio i’r 
eithaf ar ddysgu 
llythrennedd pob 
dysgwr.

Asesu, cofnodi ac adrodd
Asesu ar gyfer dysgu: 
•  sut y cynhelir y broses o olrhain cynnydd dysgwyr unigol, 

marcio gwaith a chofnodi
•  sut mae’r data hwn, ynghyd â data o brofion cenedlaethol, 

yn cael ei ddefnyddio i gefnogi cynnydd dysgwyr.
Asesiad o ddysgu:
•  sut mae barnu yn erbyn disgwyliadau yn cael ei wneud a 

phryd;
•  sut y caiff cynnydd ei adrodd i rieni.

Dulliau a systemau 
ysgolion yn cael 
eu hamlinellu.

Rolau a chyfrifoldebau
Beth mae bob un o’r rhain yn ei wneud:
• Uwch Dîm Arweinyddiaeth
• Cydlynydd Llythrennedd
• Penaethiaid adran/cydlynwyr pwnc
• Athrawon Llythrennedd Eithriadol
• Athrawon
• Llywodraethwyr
• Rhieni/gofalwyr

Ysgol yn ei 
gwneud yn glir sut 
mae’r cyfrifoldeb 
am lythrennedd 
wedi ei blannu ar 
draws yr ysgol.

Monitro a gwerthuso gweithrediad
• Nodi’r effaith a meysydd ar gyfer gwaith pellach;
• Penderfynu ar gynllun gweithredu ar gyfer hyn.

Llinell amser
Cynllun ar gyfer gweithredu addysgu, asesu a gwerthuso 
cynnydd mewn llythrennedd ar draws yr holl bynciau.

3.4.iiii: Llythrennedd/rhifedd: adborth a gasglwyd gan staff ac ymatebion 
y gweithgor

Adran polisi
Dylai hwn gael ei 
addasu i strwythur y 
ddogfen bolisi

Ffurflen 
rhif

Adborth wedi’i 
goladu

Ymateb y 
gweithgor

Cyflwyniad

Amcanion
•  Amcanion allweddol y 

FfLlRh
•  Amcanion 

llythrennedd/rhifedd 

Diffiniad llythrennedd/
rhifedd

Llythrennedd/rhifedd 
ar draws y cwricwlwm 
(penawdau o’r FfLlRh)

Cynllunio’r cwricwlwm
• Gwahaniaethu
• Atgyfnerthu
• Dilyniant
• Ar draws y cwricwlwm

Asesu, cofnodi ac 
adrodd
•  Asesu ar gyfer dysgu 

llythrennedd/rhifedd
•  Asesu dysgu mewn 

llythrennedd/rhifedd

Rolau a chyfrifoldebau
•  Uwch reolwyr
•  Cydlynydd 

llythrennedd/rhifedd
•  Penaethiaid adrannau/

cydlynwyr pwnc
•  Athrawon 

Llythrennedd/Rhifedd 
Eithriadol

•  Athrawon
•  Llywodraethwyr
•  Rhieni/gofalwyr

Monitro a gwerthuso
•  Gweithredu
•  Effaith
•  Cynllunio gweithrediad

Llinell amser 
•  Llywodraeth Cymru a’r 

ysgol

3.4.iv: Polisi llythrennedd enghreifftiol
Cyflwyniad
Mae’r polisi hwn wedi cael ei addasu o bolisi a oedd yn bodoli cyn cyflwyno’r FfLlRh.

Ysgol Babanod Llyth-Rhif: Llythrennedd ar draws y polisi cwricwlwm
Cyflwyniad
Mae llythrennedd ac iaith yn ffactorau hollbwysig yn natblygiad plant. Yn Llyth-
Rhif mae’n arbennig o bwysig i’n plant oherwydd nad yw llawer ohonynt yn dod â 
phrofiad helaeth o lythrennedd gyda nhw o’r cartref. Mae cyflwyniad y Fframwaith ar 
gyfer Llythrennedd fel gofyniad statudol o fis Medi 2013 wedi arwain at adolygiad o’n 
polisi Iaith, Llythrennedd a Chyfathrebu ynghyd â datblygu Llythrennedd ar draws y 
polisi Cwricwlwm. Mae’r polisi Iaith, Llythrennedd a Chyfathrebu yn nodi’n fanylach 
ein dull o addysgu plant i siarad, gwrando, darllen ac ysgrifennu. Mae’r Llythrennedd 
hwn ar draws y polisi cwricwlwm yn canolbwyntio ar y sgiliau hynny sy’n bwysig ar 
gyfer dysgu, a’u defnydd ym mhob maes.

Diffiniad
Mae iaith yn ffurf o gyfathrebu a ddefnyddir i fynegi meddyliau, syniadau, teimladau, 
emosiynau a gwybodaeth. Yn ogystal â bod yn offeryn ar gyfer cyfathrebu, mae iaith 
yn offeryn ar gyfer meddwl ac mae’n gysylltiedig yn agos â datblygiad gwybyddol 
plant.

Mae iaith yn gyfrwng trwy’r hwn mae plant yn dysgu am y byd a chyfathrebu â’u 
cyfoedion ac ymarferwyr. Mae’n hanfodol i wella eu datblygiad gwybyddol ac yn y 
ffordd y maent yn mynd ati i ddatrys problemau a ffurfio perthnasoedd.

Mae’n bwysig bod y gwahanol elfennau o iaith a llythrennedd yn cael eu gweld fel 
eu bod yn gysylltiedig a bod iddynt bwrpas felly ni ddylid eu haddysgu ar wahân i’w 
gilydd. Datblygir sgiliau llythrennedd drwy fywyd go iawn a phrofiadau ystyrlon i’r 
plant.

Mae Sgiliau Iaith, Llythrennedd a Chyfathrebu yn ymwneud â y datblygiad cynyddol 
sgiliau plant mewn:

• siarad;

• gwrando;

• darllen;

• ysgrifennu;

• cyfathrebu.

Caiff plant eu trochi mewn profiadau a gweithgareddau iaith. Mae eu sgiliau yn 
datblygu drwy siarad, arwyddo/cyfathrebu a gwrando. Dylid eu hannog i gyfleu eu 
hanghenion, eu teimladau a’u meddyliau, ailadrodd profiadau a thrafod chwarae 
unigol a gr p. Bydd rhai plant yn cyfathrebu trwy ddulliau heblaw siarad. Mae plant 
yn cyfeirio at eu bwriadau trwy ofyn cwestiynau, lleisio/mynegi barn, a gwneud 
dewisiadau trwy amrywiaeth o gyfryngau a thrwy adeiladu ar brofiadau blaenorol.

Dylid eu hannog i wrando ac ymateb i eraill, i’r amrywiaeth o brofiadau bywyd y 
mae eu cyfoedion yn eu cyfrannu i’r amgylchedd dysgu, ac i ystod o symbyliadau, 
gan gynnwys deunydd clyweled a meddalwedd rhyngweithiol TGCh. Dylent gael 
cyfleoedd i ddewis a defnyddio deunyddiau darllen, deall confensiynau print a llyfrau, 
a dylent gael ystod eang o gyfleoedd i fwynhau gwneud marciau a phrofiadau 
ysgrifennu. Dylid eu helpu i ddatblygu ymwybyddiaeth o Gymru fel gwlad sydd â dwy 
iaith, a dangos agweddau cadarnhaol i siaradwyr ieithoedd ar wahân i’r Gymraeg 
a’r Saesneg. Dylai’r sgiliau iaith a ddysgir mewn un iaith gefnogi’r gwaith o ddatblygu 
gwybodaeth a sgiliau mewn iaith arall.

Amcanion
•  I ddarparu profiadau ystyrlon a difyr, fel y’u diffinnir gan gwricwlwm y Cyfnod 

Sylfaen, y gellir archwilio syniadau drwyddynt.

•  I ddarparu amgylchedd ysgogol a chyffrous i ddysgu ddigwydd lle mae’r holl blant 
yn cyrraedd eu potensial a datblygu agweddau cadarnhaol tuag at ddatblygu eu 
sgiliau iaith, llythrennedd a chyfathrebu.

•  I helpu plant i fod yn hyderus yn eu galluoedd iaith, llythrennedd a chyfathrebu.

•  I annog y defnydd effeithiol o sgiliau iaith, llythrennedd a chyfathrebu fel arf ar 
draws y cwricwlwm ac mewn bywyd go iawn.

•  I ddatblygu hyder a hyfedredd wrth ddefnyddio sgiliau iaith, llythrennedd a 
chyfathrebu.

•  I annog plant i gyfrannu eu syniadau eu hunain at drafodaethau.

•  I annog plant i weithio’n annibynnol a bod â gallu i weithio mewn cydweithrediad 
ag eraill.

•  Darparu pob plentyn gyda gweithgareddau iaith ysgogol ac sy’n briodol yn 
ddatblygiadol.

•  I herio plant a gwerthfawrogi eu hymdrechion, er mwyn rhoi ymdeimlad o 
gyflawniad.

•  I gefnogi plant i ddatblygu’r sgiliau i fod yn ddysgwyr gydol oes effeithiol.

•  I feithrin chwilfrydedd a diddordeb plant yn y byd o’u cwmpas drwy allu deall 
gwybodaeth a chwestiynau a threfnu eu meddyliau yn well.

•  I feithrin dychymyg plant trwy ganiatáu i brofiadau iaith fwydo eu dychymyg a 
defnyddio eu sgiliau iaith eu hunain fel y cyfrwng ar gyfer y mynegiant.

Gall y rhain gael ei gyflawni trwy’r broses o ddysgu trwy brofiad sy’n:

•  yn ganolog i arfer dda mewn addysg plant ifanc;

•  yn hwyl a gweithgar

•  yn dechrau gyda phrofiad y plentyn yn y gorffennol neu’r presennol;

•  galluogi pob plentyn i deimlo’n llwyddiannus;

•  yn weledol ysgogol ac yn annog chwilfrydedd;

•  defnyddio adnoddau yn effeithiol ac yn darparu cyfleoedd i blant siarad am eu 
profiadau a dysgu;

•  defnyddio amrywiaeth o ddulliau ac arddulliau dysgu ac addysgu;

•  annog meddwl annibynnol;

•  gwerthfawrogi cyfraniadau pob plentyn, adeiladu hyder a gwobrwyo ymdrech;

•  cysylltu dysgu â plant eu hunain, eu bywydau eu hunain ac yn y byd go iawn

•  cysylltu dysgu â bob maes dysgu o fewn cwricwlwm y Cyfnod Sylfaen;

•  yn caniatáu ar gyfer dysgu newydd;

•  yn caniatáu ymarfer sgiliau.

Gweler Atodiad 1 (tudalen 209) am ddiffiniadau a nodau penodol ar gyfer sgiliau 
siarad, gwrando, darllen, ysgrifennu a chyfathrebu.

Datblygu sgiliau
Mae’r sgiliau canlynol yn hanfodol ar gyfer y maes dysgu a gellir eu datblygu hefyd ar 
draws y cwricwlwm.

• Arsylwi.

• Ymchwilio.

• Archwilio.

• Gwrando.

• Gwneud penderfyniadau.

• Disgrifio.

• Gofyn ac ateb cwestiynau.

• Datrys problemau.

• Cyfathrebu.

• Myfyrio a gwerthuso.

• Dyfalbarhau.

• Trafod.

• Cyflwyno a chofnodi.

• Cydweithio.

Dysgu ac addysgu
Mae dysgu ac addysgu effeithiol yn cynnwys amrywiaeth o arddulliau a 
strategaethau. Mae athrawon yn adnabod y dulliau mwyaf priodol i gefnogi dysgu’r 
plant y maent yn eu haddysgu yn y modd gorau. Mae’r rhain yn cael eu cwmpasu 
mewn cyd-destun ymholi ac ymchwilio, gyda phwyslais ar brofiad uniongyrchol. 
Ein nod yw cael mynediad at y wybodaeth a’r sgiliau y mae plant yn ddod gyda 
hwy, ac i roi iddynt brofiadau a fydd yn eu helpu i ddatblygu eu lefel o wybodaeth 
a dealltwriaeth. Mae ansawdd y cwestiynau a siarad yn nodwedd ganolog o sgiliau 
Iaith, Llythrennedd a Chyfathrebu o fewn yr ysgol. Caiff plant eu hannog i weithio fel 
unigolion, mewn parau ac mewn grwpiau.

Rydym yn defnyddio amrywiaeth o arddulliau dysgu i addysgu Sgiliau Iaith, 
Llythrennedd a Chyfathrebu fel yr argymhellwyd yn y Fframwaith Cyfnod Sylfaen ar 
gyfer y Strategaeth Dysgu gan Blant 3 i 7 oed yng Nghymru a Rhaglen Llythrennedd 

Genedlaethol. Ein prif nod yw datblygu sgiliau, gwybodaeth a dealltwriaeth plant 
mewn Iaith, Llythrennedd a Chyfathrebu. Rydym yn gwneud hyn trwy weithgareddau 
rheolaidd sydd â chyfran uchel o addysgu mewn grwpiau. Caiff y plant gyfle i brofi 
ystod eang o destunau a defnyddio ystod o adnoddau.

Mae yna blant â galluoedd gwahanol yn holl ddosbarthiadau Ysgol Babanod  
Llyth-Rhif. Rydym yn cydnabod y ffaith hon ac yn darparu cyfleoedd dysgu addas  
ar gyfer yr holl blant drwy gyfateb her y dasg i allu’r plentyn. Rydym yn cyflawni  
hyn trwy ystod o strategaethau, gweithgareddau gwahaniaethol, bach, gwaith  
gr p neu unigolion yn datblygu eu syniadau eu hunain. Mae cynorthwywyr addysgu 
yn cefnogi plant ac yn galluogi i waith gyfateb ag anghenion yr unigolyn. Pan yn 
briodol, caiff plant eu hannog i ddefnyddio TGCh i wella eu dysgu. Lle bynnag y bo’n 
bosibl, rydym yn annog plant i ddefnyddio a chymhwyso eu dysgu i feysydd eraill y 
cwricwlwm.

Cynllunio
Mae ein cynllunio Sgiliau Iaith, Llythrennedd a Chyfathrebu mewn tri cham (hir, tymor 
canolig a byr). Mae’n seiliedig ar y Fframwaith Cyfnod Sylfaen y Strategaeth Dysgu 
gan Blant 3 i 7 oed yng Nghymru a Rhaglen Llythrennedd Genedlaethol, sy’n nodi’n 
glir yr ystod o brofiadau y dylai pob plentyn eu cael a’r sgiliau y dylid eu haddysgu.

Mae’r cynllunio tymor byr bob pythefnos yn canolbwyntio ar ganlyniadau dysgu 
penodol ac mae’n wahaniaethol. Mae pob aelod o’r staff yn cynllunio’n eu sesiynau 
Iaith, Llythrennedd a Chyfathrebu ar gyfer eu dosbarth eu hunain bob dydd, gan 
gymryd i ystyriaeth gwahanol alluoedd y plant. Gall hyn fod gyda grwpiau bach neu 
fawr o blant, yn dibynnu ar allu. Mae staff yn ystyried a gwerthuso eu cynllunio er 
mwyn penderfynu ar y ffordd orau ymlaen.

Asesu, adrodd a chofnodi 
Ar draws yr ysgol, rydym yn asesu gwaith y plant mewn Sgiliau Iaith, Llythrennedd 
a Chyfathrebu drwy wneud dyfarniadau anffurfiol wrth i ni eu arsylwi.  Mae’r 
Fframwaith Cyfnod Sylfaen ar gyfer Dysgu Plant 3 i 7 oed yng Nghymru yn cael ei 
ddefnyddio i asesu plant yn erbyn Canlyniadau’r Cyfnod Sylfaen ar sail dymhorol. 
Caiff yr asesiadau hyn eu monitro gan y pennaeth.

Mae gan blant dargedau unigol mewn iaith sy’n cael eu trafod gyda’r athro/athrawes 
ac yn cael eu hasesu gan yr athro/athrawes a’r dysgwr ar ddiwedd darn o waith.

Mae portffolio Sgiliau Iaith, Llythrennedd a Chyfathrebu wedi cael ei ddatblygu 
ar gyfer pob gr p blwyddyn sy’n rhoi enghraifft o’r hyn yw’r lefel ddisgwyliedig o 
gyrhaeddiad mewn Sgiliau Iaith, Llythrennedd a Chyfathrebu ym mhob Canlyniad 
Cyfnod Sylfaen. Caiff hwn ei ddefnyddio i gefnogi staff i lunio barn am gynnydd plant. 

Mae’r maes dysgu hwn yn cael ei gynnwys yn ein rhaglen ysgol gyfan ‘Gwrando 
ar ddysgwyr’ – caiff sylwadau’r plant eu dadansoddi ac maent yn dylanwadu ar 
ddatblygiad Sgiliau Iaith, Llythrennedd a Chyfathrebu ar draws yr ysgol yn y dyfodol.

Gan fod Sgiliau Iaith, Llythrennedd a Chyfathrebu yn Faes Dysgu craidd, mae 
cyflawniadau’r plant yn cael eu hadrodd i’r AALl ar ddiwedd y Cyfnod Sylfaen.

Rhaglenni ymyrraeth
Mae gennym ystod o raglenni ymyrraeth i gefnogi plant ag anghenion datblygu iaith.

Yn y Meithrin, mae plant a nodwyd drwy asesiadau ‘Teaching Talking’ yn dilyn 
rhaglen ‘Spirals’. Yn y dosbarth Derbyn, mae’r plant a nodwyd ag anghenion 
ieithyddol penodol yn dilyn rhaglen ‘One-Step-at-a-Time’.

Mae rhaglen ‘Adfer Darllen’61 yn rhedeg ym Mlynyddoedd 1 a 2 ac mae wedi ei 
chynllunio i gefnogi plant nad ydynt wedi ennill sgiliau iaith sylfaenol eto ac sydd, felly, 
yn methu â gwneud cynnydd ar yr un gyfradd â’u cyfoedion. Mae plant yn cael eu 
hasesu’n gychwynnol ac yn gweithio gyda’r Athro/Athrawes Adfer Darllen bob dydd 
am 30 munud, am 20 wythnos.

Mae ‘Tackling the Tail of Underachievement’, yn rhaglen ymyrraeth arall ar gyfer plant 
ym Mlynyddoedd 1 a 2, yn dechrau yn y flwyddyn academaidd sydd i ddod.

Mae plant sydd â Saesneg fel iaith ychwanegol yn cael eu hannog i ddefnyddio’r 
ddwy iaith yn yr ysgol ac yn cael eu cefnogi gan GEMS.

Tîm Cydlynydd Sgiliau Iaith, Llythrennedd a Chyfathrebu
Mae’r tîm cydlynydd Sgiliau Iaith, Llythrennedd a Chyfathrebu yn cynnwys pedwar 
aelod uwch o staff a’u eu rôl yw:

• cefnogi a chynghori wrth ddatblygu polisi;

• helpu sicrhau parhad a dilyniant ar draws yr ysgol;

• cefnogi cydweithwyr yn eu gweithgareddau cynllunio ac asesu;

• monitro cynnydd a chynghori y pennaeth ar unrhyw gamau sydd eu hangen;

• monitro adnoddau;

•  cadw’n gyfredol ag unrhyw ddatblygiadau cwricwlwm a lledaenu gwybodaeth i 
gydweithwyr fel y bo’n briodol;

• helpu gyda hyfforddiant a DPP i holl staff yr ysgol.

61  Mae’r polisi hwn yn deillio o bolisi llythrennedd ysgol. O’r herwydd, mae’n cynnwys cyfeiriadau at gynnyrch 
masnachol. Nid yw’r cyfeiriadau hyn yn golygu cymeradwyaeth o’r cynnyrch gan Llywodraeth Cymru na 
CfBT. 

Cyfle cyfartal ac anghenion addysgol arbennig
Rydym yn anelu at ddarparu cwricwlwm y mae pob plentyn â mynediad iddo, 
gan wahaniaethu gwaith yn briodol drwy ystyried gallu yn ogystal â chefndiroedd 
diwylliannol unigol ac anghenion ieithyddol. Wrth addysgu Sgiliau Iaith, Llythrennedd 
a Chyfathrebu byddwn yn ystyried y targedau a osodwyd ar gyfer y plant yn eu 
Cynlluniau Dysgu Unigol (CDUau).

Rydym yn cymryd camau cadarnhaol i sicrhau bod cyfraniad pob plentyn yn cael 
ei werthfawrogi a bod y plant yn gweithio gyda’i gilydd gyda chydweithrediad a 
dealltwriaeth, gan ddysgu o brofiadau amrywiol ei gilydd. Mae ein haddysgu yn herio 
rhagfarnau a stereoteipiau hiliol ac rydym yn meithrin ymwybyddiaeth feirniadol plant 
o ragfarn, anghydraddoldeb a chyfiawnder.

Gwneir pob ymdrech i sicrhau bod profiadau Sgiliau Iaith, Llythrennedd a 
Chyfathrebu yr un mor ddiddorol ar gyfer bechgyn a merched. Gwneir darpariaeth ar 
gyfer plant ag anawsterau corfforol a synhwyraidd gan ddefnyddio dulliau priodol.

Sgiliau Iaith, Llythrennedd a Chyfathrebu ar draws y cwricwlwm
Mae darpariaeth effeithiol ar gyfer datblygu Sgiliau Iaith, Llythrennedd a Chyfathrebu 
angen cynllunio gofalus ar draws pob maes dysgu i sicrhau bod plant yn cael 
cyfleoedd i ddatblygu, cymhwyso ac ymestyn eu sgiliau cyfathrebu, siarad, gwrando, 
darllen ac ysgrifennu trwy amrywiaeth o gyfryngau. Mae llawer o gyfleoedd i 
ddatblygu’r rhain o fewn meysydd dysgu eraill ac o fewn y gwahanol feysydd 
addysgu yn yr ysgol, er enghraifft:

Datblygiad Personol a Chymdeithasol, Lles ac Amrywiaeth Ddiwylliannol
•  Trwy chwarae rôl/chwarae dychmygus mae plant yn cael cyfleoedd i drafod a 

chyfathrebu gwahanol emosiynau ag eraill er mwyn datblygu eu sgiliau personol a 
chymdeithasol.

•  Drwy wrando ar ddigwyddiadau (hapus a thrist) sydd wedi digwydd i bobl eraill, 
gallant drafod neu gofnodi sut y maent yn meddwl y bydden nhw wedi teimlo yn 
yr un sefyllfa.

Datblygiad Mathemategol
•  Gall iaith fathemategol plant gael ei datblygu drwy drafod siapiau 2-D a 3-D a 

thrwy ddisgrifio priodweddau’r siapiau hyn.

•  Trwy weithgareddau datrys problemau a’r defnydd o gwestiynau perthnasol 
megis ‘Beth ydych chi’n feddwl allai ddigwydd nesaf?’ gall sgiliau meddwl a siarad 
plant gael eu datblygu, drwy awgrymu atebion/datrysiadau perthnasol a phosibl.

Datblygu’r Iaith Gymraeg
•  Cyfleoedd i blant wrando ar rigymau/caneuon/straeon syml yn y Gymraeg, 

i ysgrifennu brawddegau am eu hoff storïau, gweithgareddau a wnaed neu 
ymweliadau yn y gymuned.

•  Gwrando ar a siarad am straeon o amgylch y byd ac ysgrifennu ryseitiau ar gyfer 
bwyd o wahanol ddiwylliannau.

Gwybodaeth a Dealltwriaeth o’r Byd
•  Cofnodi darluniadol drwy gyfrifon ysgrifenedig o ymchwiliadau a gynhaliwyd yn yr 

amgylcheddau dan do ac yn yr awyr agored.

•  Plant yn rhoi cyfarwyddiadau ar eu taith i’r ysgol ar lafar, ar ffurf lluniau neu yn 
ysgrifenedig.

Datblygiad Corfforol
•  Gwrando ar gyfarwyddiadau mewn gweithgareddau symud.

•  Gwneud rhestrau a rheolau o sut i gadw’n iach a diogel yn eu hamgylchedd 
uniongyrchol a lleol.

Datblygiad Creadigol
•  Siarad, gwrando ac ysgrifennu am eu gwaith a gwaith eraill mewn celf a chrefft.

• Gwrando ar a chopïo rythmau sy’n cael eu clapio/tapio gan ymarferwyr a phlant 
eraill, a chreu eu darnau cerddorol eu hunain ar y cyfrifiadur neu drwy ddefnyddio 
offerynnau.

Llofnod: Pennaeth

Llofnod: Cadeirydd y Llywodraethwyr

Dyddiad adolygu:

Atodiad 1

Llafaredd
Mae siarad a gwrando yn sgiliau hanfodol ar gyfer datblygiad gwybyddol plant ac ar 
gyfer gwneud cynnydd yn y sgiliau llythrennedd eraill o ddarllen ac ysgrifennu. Mae 
angen llawer o gyfleoedd i blant siarad a gwrando gydag ymarferwyr a phlant eraill. 
Pan fo’n briodol, mae hefyd yn bwysig bod plant yn cael eu hannog i edrych ar y 
person y maent yn siarad ag ef neu’n gwrando arno.

Mae dysgu effeithiol ar draws y cwricwlwm yn dibynnu ar gaffael y sgiliau hyn. Ein 
nod yw datblygu yn ein plant y gallu i siarad yn glir, yn gydlynol ac yn hyderus, i 
gyfathrebu’n effeithiol ac i wrando gyda sylw, dealltwriaeth a mwynhad. Rydym yn 
cydnabod gwerth chwarae rôl a drama mewn datblygu sgiliau siarad a gwrando. 
Mae chwarae rôl yn nodwedd o bob gr p blwyddyn.

Siarad
Mae siarad yn golygu bod plant yn cynhyrchu seiniau, cael dealltwriaeth o 
ddatblygiad iaith a datblygu’r gallu i siarad at wahanol ddibenion a chynulleidfaoedd. 
Drwy siarad, mae plant yn dysgu a gwneud synnwyr o’u byd. Daw plant i leoliadau/
ysgolion gydag amrywiaeth o brofiadau iaith a sgiliau iaith, ar ôl cael profiadau 
ieithyddol a diwylliannol gwahanol. Gall y rhain effeithio ar eu cyflawniadau a’u 
dealltwriaeth presennol o rym sgiliau siarad, gwrando a chyfathrebu.

Bydd modelau rôl da yn cynnwys plant mewn trafodaethau fel y gallant ddatblygu 
eu meddwl a’u dealltwriaeth o’u profiadau yn ogystal â geirfa eang ac amrywiol. 
Ymhellach ymlaen yn eu datblygiad, bydd y rhan fwyaf o blant sydd wedi cael eu 
hamlygu i brofiadau iaith cyfoethog yn gallu cynhyrchu geiriau a brawddegau syml.

Er mwyn symud ymlaen yn eu datblygiad bydd angen i blant fod wedi profi 
gweithgareddau siarad a gwrando o ansawdd, yn rhai digymell a rhai wedi’u 
cynllunio, drwy gydol y Cyfnod Sylfaen. Drwy’r profiadau hyn, dylai plant ddod yn 
fwy hyderus ac yn barod i gyfrannu. Bydd y profiadau hyn hefyd yn datblygu eu 
sgiliau i reoli eu llais i gyfateb â’r gynulleidfa a’r gweithgaredd; er enghraifft, bydd lefel 
y s n a’r lleisiau a ddefnyddir mewn cornel ddarllen neu yn ystod amser cylch yn 
wahanol iawn i’r lleisiau sydd eu hangen mewn gemau tîm yn yr awyr agored neu 
chwarae’n gydweithredol mewn chwarae rôl neu ardal chwarae ddychmygol.

Mae siarad yn rhoi cyfleoedd i blant:

• gymryd rhan mewn chwarae gweithredol a chwarae rôl;

• gofyn ac ateb cwestiynau;

• rhannu syniadau a phrofiadau;

• trafod a mynegi gwahanol emosiynau a theimladau;

• datblygu eu syniadau a rhai pobl eraill;

• dysgu i gymryd eu tro, i fod yn amyneddgar ac yn oddefgar tuag at eraill;

• datrys problemau a chreu atebion yn unigol, mewn parau a grwpiau bach;

• cyfrannu at drafodaethau/dadleuon;

• myfyrio ar yr hyn y maent wedi ei ddysgu;

• dadlau’n adeiladol ar faterion moesol ac a ydynt yn gywir neu’n anghywir;

• mynegi nad ydynt yn deall;

• gofyn am wybodaeth ac egluro eu meddwl a’u dealltwriaeth;

• cael hwyl gyda seiniau, geiriau, rhigymau a chaneuon;

•  adrodd straeon, p’un a ydynt yn rhai nhw eu hunain neu rai eraill wedi’u 
hailadrodd;

• rhoi cyfarwyddiadau;

• gwneud rhagfynegiadau.

Gwrando
Mae gwrando yn sgìl dyrys a chymhleth y mae angen i blant ei ddatblygu a’i ymarfer. 
Nid yw gwrando yn dod yn naturiol i bob plentyn, ac felly mae’n rhaid i ymarferwyr 
ddarparu cyfleoedd i blant ddatblygu eu sgiliau gwrando. Efallai y bydd angen i rai 
plant ddysgu sut i wrando. Fel yn achos sgiliau eraill, mae rhai plant yn mynd i mewn 
i’r lleoliad/ysgol â sgiliau gwrando eithaf soffistigedig a datblygedig. Heddiw, mae 
rhai plant yn byw mewn amgylcheddau swnllyd gyda llawer o seiniau cefndir, megis 
teledu, cerddoriaeth a gemau electronig swnllyd, felly mae angen penodol i sicrhau 
bod pob plentyn yn cael cyfleoedd i ddatblygu a gwella eu gwrando, canolbwyntio a 
meddwl.

Mae gwrando yn rhoi cyfleoedd i blant:

• glywed cyfarwyddiadau syml a’u cyflawni’n gywir;

•  deall y prif syniadau mewn eitemau syml o wybodaeth, neu eglurhad a roddir ar 
lafar;

•  yn gallu gofyn cwestiynau, gwneud sylwadau ac yn ymateb mewn ffyrdd 
perthnasol eraill i’r hyn y maent wedi ei glywed – ond i sylweddoli pwysigrwydd 
cymryd eu tro;

•  cynnal eu sylw gwrando am gyfnod rhesymol o amser pan fydd ganddynt 
diddordeb;

•  dilyn llinell stori a dwyn i gof y prif ddigwyddiadau;

•  clywed patrymau sain a rhythm.

Darllen
Caiff llythrennedd cynnar ei hyrwyddo orau drwy gyd-destunau ystyrlon a real o 
ddysgu ac amgylchedd print-gyfoethog. Nid yw plant yn dysgu darllen ar wahân i 
sgiliau eraill, sef siarad, gwrando ac ysgrifennu. Dylai dysgu darllen fod yn hwyl i bob 
plentyn ac ni ddylid ei ruthro, gan fod ‘dysgu darllen’ yn arbennig ac yn unigryw i bob 
plentyn. Gall llawer o ffactorau ddylanwadu ar pan fydd plant yn barod i ddarllen; gall 
y rhain gynnwys y canlynol i blant:

• eu profiadau ieithyddol a chymdeithasol blaenorol;

• parodrwydd datblygiadol, a all gynnwys datblygiad clywedol, gweledol a lleferydd;

• datblygiad deallusol ac emosiynol.

Mae plant yn symud ymlaen o edrych a dangos diddordeb mewn llyfrau drwodd i 
ddarllen ystod o destunau ffuglen a ffeithiol, a dangos dealltwriaeth o’r prif syniadau 
neu ddigwyddiadau. Dylent fod wedi cael cyfle i brofi darllen ar draws y cwricwlwm 
ac ar gyfer ystod o ddibenion.

Dylai darllen bob amser fod yn weithgaredd hwyliog a phleserus i blant, p’un a ydynt 
yn darllen i aelod o staff, iddyn nhw eu hunain neu i gael gwybodaeth ar gyfer tasg 
benodol. Dylent gael yr hawl i ddarllen o lyfrau sydd ag ystyr iddyn nhw ac nid dim 
ond cael eu gorfodi i ddarllen drwy gynllun masnachol. Bydd amgylchedd sy’n 
gyfoethog mewn print ac arddangosfeydd lliwgar, ynghyd â meysydd ar gyfer siarad 
a gwrando (yn ogystal â darllen ac ysgrifennu) yn annog cariad at eiriau, llyfrau a 
darllen mewn plant.

Wrth addysgu darllen, rydym yn anelu i hyrwyddo agweddau cadarnhaol tuag 
at ddarllen, gan alluogi plant i ddarllen ar gyfer ystod eang o ddibenion gyda 
dealltwriaeth a phleser. Ein nod yw datblygu sgiliau darllen unigol pob dysgwr a 
rhoi mynediad i bob plentyn i’r cwricwlwm ehangach drwy’r gair ysgrifenedig mewn 
amrywiaeth fawr o ffurfiau. Mae dealltwriaeth o strwythur seinegol ein hiaith yn rhoi 

arf gwerthfawr i’r plentyn ddadgodio geiriau. Rydym yn defnyddio’r rhaglen Jolly 
Phonics i helpu’r plant gael mynediad at y synau sydd eu hangen arnynt o’r Dosbarth 
Derbyn i Flwyddyn 2 os oes angen. I ddechrau, mae plant yn darllen yn unigol, ac 
yna mewn grwpiau bach ac yn cael eu meincnodi wrth iddynt symud ymlaen trwy’r 
cynllun darllen.

Mae darllen yn rhoi cyfleoedd i blant:

•  datblygu gwybodaeth am lyfrau a genre a’r ymddygiad llyfr gofynnol;

•  datblygu ymwybyddiaeth o ystyr iaith er mwyn gwneud synnwyr o’r testun;

•  datblygu ymwybyddiaeth weledol o luniau a phrint;

•  datblygu ymwybyddiaeth o strwythur a phatrwm o iaith lafar ac ysgrifenedig, i 
ragfynegi testun;

•  datblygu sgiliau gwrando ac ymwybyddiaeth seinyddol;

•  ehangu eu gwybodaeth a’u profiad o ystod eang o destunau gwybodaeth, a deall 
eu ffurfiau, pwrpas, iaith a’r gynulleidfa a fwriedir;

•  ennill sgiliau ymchwil, fel y gallant ddod o hyd a thynnu gwybodaeth o ystod eang 
o destunau;

•  ymateb i destun gwybodaeth er mwyn iddynt allu dehongli a gwerthuso;

•  datblygu cariad at ddarllen, er mwyn eu galluogi i ddarllen gyda brwdfrydedd a 
phleser, a thrwy amrywiaeth o destunau i ennill dealltwriaeth o brofiadau pobl 
eraill;

•  datblygu dealltwriaeth ac ymwybyddiaeth o ystod eang o destunau gan ddangos 
dealltwriaeth o nodweddion gwahanol genres.

Ysgrifennu
Dylai plant gael digon o gyfleoedd i wneud marciau ac ysgrifennu mewn 
gweithgareddau ystyrlon. Trwy gymryd rhan mewn tasgau ysgrifennu pwrpasol, 
byddant yn datblygu ac yn gwella eu sgiliau ysgrifennu wrth iddyn nhw symud 
ar hyd y continwwm dysgu. Er bod camau penodol ysgrifenedig y mae plant yn 
symud drwyddynt, mae’n bwysig nodi hyd yn oed os ydynt ar y cam gwneud 
marciau eu bod yn dal i allu ysgrifennu at amrywiaeth o ddibenion. Ar bob cam o 
ddatblygiad, dylai gwaith plant gael ei werthfawrogi a’i arddangos. Mae’r canlynol yn 
ddadansoddiad o’r gwahanol gyfnodau y mae plant yn symud ymlaen drwyddynt i 
ddod yn ysgrifenwyr hyderus a chymwys:

•  gwneud marciau;

•  sgriblo di-eglurhad;

•  sgriblo wedi’i egluro;

•  ymgais i ysgrifennu llythrennau;

•  cyfeiriadedd chwith-i’r-dde;

•  ysgrifennu wedi’i fodelu;

•  gwneud rhestrau/nodiadau, ayb

•  ymdrechion i ysgrifennu brawddegau syml;

•  ysgrifennu brawddegau syml gan ddefnyddio llyfrau geiriau/geiriaduron;

•  ysgrifennu brawddegau syml gyda phriflythrennau, atalnodau llawn, marciau 
cwestiwn;

•  ysgrifennu straeon/cyfrifon byr gan ddefnyddio llyfrau geiriau/geiriaduron yn 
fwyfwy annibynnol;

•  ysgrifennu at amrywiaeth o ddibenion, heb gymorth yn bennaf, gyda thystiolaeth 
o gynllunio/llunio.

Dylai plant gael cyfleoedd i ysgrifennu mewn amrywiaeth o arddulliau a genres, ac ar 
gyfer ystod o ddibenion. Gallai’r rhain gynnwys:

•  ailadrodd, e.e. digwyddiadau sydd wedi digwydd, ymweliadau, ayb.;

•  mynegi teimladau personol, meddyliau a syniadau, e.e. rhywbeth doniol, rhywbeth 
difrifol;

•  ysgrifennu disgrifiadol, e.e. disgrifio gwrthrychau, pobl, yr amgylchedd awyr 
agored, anifeiliaid, bwystfilod bach ac arteffactau;

•  ysgrifennu rhagfynegol, e.e. beth maent yn ei feddwl allai ddigwydd nesaf mewn 
stori neu arbrawf;

•  llythyrau/ gwahoddiadau, e.e. ysgrifennu at sefydliad i gael gwybodaeth am bwnc;

•  ysgrifennu dychmygus, e.e. ysgrifennu am sut y gallai’r Babi Arth fod wedi teimlo 
yn y stori Elen Benfelen a’r Tair Arth;

•  ysgrifennu gwybodaeth, e.e. ymchwilio, coladu ac ysgrifennu am rywun enwog 
neu enwog lleol, neu ddatblygu holiadur;

•  ysgrifennu addysgiadol, e.e. sut i wneud salad ffrwythau;

•  cerddi/ rhigymau, e.e. gwneud i fyny rhai cerddi gwirion;

•  ysgrifennu perswadiol, e.e. ceisio perswadio rhywun i ddewis yr opsiwn iach ar 
gyfer byrbryd neu ginio;

•  ysgrifennu esboniadol, e.e. i esbonio pam eu bod yn teimlo bod rhywun wedi 
ymddwyn mewn ffordd arbennig neu ysgrifennu i esbonio beth oedd ystyr stori;

•  adroddiad/ ysgrifennu ffeithiol, e.e. ysgrifennu adroddiad ffeithiol am ymweliad 
neu weithgaredd sydd wedi digwydd ar gyfer y lleoliad/ dosbarth/ cylchgrawn yr 
ysgol;

•  naratif/ stori, e.e. defnyddio tair ciwb stori i nodi cymeriad, amgylchiadau, lleoliad.

Mae ysgrifennu yn rhoi cyfleoedd i blant:

•  adnabod a defnyddio nodweddion penodol gwahanol fathau o ysgrifennu, e.e. 
naratif, deialog, ayb

•  ysgrifennu ar gyfer cynulleidfa ehangach, e.e. plant eraill, grwpiau o fewn yr ystafell 
ddosbarth, oedolion ayb.;

•  cynllunio, adolygu, cydosod a datblygu eu syniadau eu hunain;

•  cydweithio, rhannu, darllen yn uchel a thrafod ansawdd yr hyn sydd wedi cael ei 
ysgrifennu;

•  darllen yn uchel eu gwaith eu hunain a gwaith eraill a deall y cysylltiad rhwng 
atalnodi ac ymdeimlad y darn o ysgrifennu;

•  gwirio cywirdeb sillafu a defnyddio banciau geiriau a geiriaduron, ayb.;

•  adnabod ac ysgrifennu patrymau sillafu syml, teuluoedd geiriau a llinynnau 
llythrennau o eiriau cyffredin;

•  ysgrifennu’n glir, yn ddarllenadwy ar gyfer gwahanol ddibenion;

•  deall y gwahaniaeth rhwng y gair llafar ac ysgrifenedig.

Sgiliau cyfathrebu
Gall plant gyfathrebu trwy weithredoedd ac ystumiau yn ogystal â thrwy iaith. Gall 
ymarferwyr sy’n gweithio gyda phlant godi llawer o awgrymiadau oddi wrthynt. 
Gallai’r rhain fod yn gysylltiedig â’u hymwneud yn eu dysgu, eu perthynas â 
chyfoedion, ymarferwyr a’r amgylchedd a sut maent yn teimlo amdanynt eu hunain 
a’r rhai o’u cwmpas.

Trwy eu chwarae a’u gweithgareddau strwythuredig, mae plant yn defnyddio ac yn 
cyfathrebu trwy ryngweithiadau geiriol a di-eiriau. Dylai plant gael digon o gyfleoedd 
trwy gydol y Cyfnod Sylfaen ac ar draws y cwricwlwm i:

•  fynegi eu hunain, eu hanghenion, eu teimladau, emosiynau a dyheadau;

•  defnyddio mynegiant yr wyneb, gan gynnwys cyswllt llygad;

•  defnyddio ystum corff;

•  dilyn cyfarwyddiadau;

•  deall iaith lafar a gwahaniaethu rhwng gwahanol synau;

•  ymarfer defnyddio geiriau a brawddegau.

Dylai cwricwlwm priodol, gweithredol, lle ceir dysgu drwy brofiad roi digon 
o gyfleoedd i blant fynegi eu hunain. Trwy gymryd rhan mewn celf a chrefft, 
gweithgareddau symud, dawns, drama a cherddoriaeth, dylai plant allu gweld 
canlyniadau ar unwaith, cynrychioli agweddau ar eu byd a dilyn i fyny ar eu 
profiadau eu hunain.

Mae gweithgareddau celf a chrefft yn caniatáu i blant wasgu, ffurfio a chyffwrdd 
deunyddiau, a gall hyn roi cyfleoedd iddynt arbrofi, darganfod a chynrychioli 
gwahanol emosiynau. Mae gwneud marciau, gan ddefnyddio amrywiaeth o 
gyfryngau, yn caniatáu i blant gynrychioli gwahanol deimladau ac agweddau ar eu 
bywydau a’u profiadau, yn ogystal â chaniatáu cyfathrebu syniadau newydd i eraill.

Mae gweithgareddau symud, dawns a drama yn ddelfrydol i ganiatáu i blant 
ddefnyddio eu dychymyg ac i ymgymryd â rolau gwahanol wrth symud ac 
ymateb i wahanol symbyliadau. Maent yn gallu mynegi eu hunain a rhyddhau eu 
hemosiynau a’u teimladau trwy ddefnyddio’u cyrff mewn amrywiaeth o ffyrdd. 
Mae gweithgareddau symud a cherddoriaeth yn aml yn gysylltiedig, ac maent 
yn rhoi cyfleoedd i blant fynegi eu hunain. Mae’r rhan fwyaf o blant yn ymateb i 
gerddoriaeth, ac mae’n gyfrwng ardderchog iddyn nhw fynegi eu hemosiynau a’u 
teimladau. Gall cerddoriaeth roi rhyddhad iddynt yn ogystal â chaniatáu iddynt 
archwilio seiniau trwy wneud rhai eu hunain gan ddefnyddio offerynnau sydd wedi 
cael eu gwneud neu eu prynu yn fasnachol. Bydd amrywiaeth o weithgareddau 
cerddoriaeth, yn ogystal â chyfleoedd i wrando ac ymateb i amrywiaeth o wahanol 
fathau o gerddoriaeth, yn rhoi cyfleoedd i blant ddysgu am wahanol ddiwylliannau 
a’r gerddoriaeth arbennig sy’n chwarae rhan bwysig o fewn eu harferion.

3.4.v: Archwilio hyder athrawon wrth gefnogi llythrennedd ar draws y 
cwricwlwm
Mae angen i helpu dysgwyr i gymhwyso eu sgiliau llythrennedd ddod yn rhan 
naturiol o addysgu pwnc.

Arferion i’w defnyddio ar draws y cwricwlwm
Gellir ymdrin â rhai agweddau ar lythrennedd drwy arferion ysgol gyfan, megis wrth 
ddechrau pwnc newydd bydd athrawon yn cyflwyno geirfa newydd a sut i sillafu 
geiriau. Mae angen i’r geiriau a sillafu fod yn gysylltiedig â hyn y mae’r dysgwyr yn 
ei wybod yn barod, e.e. lle mae rhagddodiaid neu wahanol rannau o lafaredd sy’n 
defnyddio’r un gair (enw, ansoddair, adferf, ayb.). Mae’r geiriau wedyn yn cael eu 
harddangos yn yr ystafell ddosbarth a gall dysgwyr gadw eu rhestrau eu hunain.

Arfer ysgol cyffredin arall yw o gwmpas ymateb i gamgymeriadau mewn sillafu ac 
atalnodi, gyda chodau marcio ac arferion dilynol. Mae’r arferion hyn yn arf sylfaenol 
i ysgolion sy’n helpu pob athro/athrawes ymdrin â llythrennedd yn hyderus gan eu 
bod yn adnabod staff eraill sy’n dilyn yr un gweithdrefnau.

Athrawon yn gwneud dewisiadau
Nid yw agweddau eraill ar lythrennedd mor hawdd i’w hintegreiddio mewn ffordd 
awtomatig. Lle bo angen ymchwil mewn pwnc, mae dysgwyr yn debygol o fod 
angen amrywiaeth o sgiliau, gan gynnwys sut i gael hyd i wybodaeth, sut i dynnu’r 
wybodaeth allan, sut i werthuso’r hyn maent yn ei chael a sut i gyflwyno eu 
canfyddiadau. Mewn ysgolion cynradd gall y sgiliau hyn gael eu dysgu orau mewn 
pynciau sy’n rhoi cyd-destun ar gyfer ymchwil o’r fath. Mewn ysgolion uwchradd, 
dylai gwersi Cymraeg/Saesneg addysgu’r sgiliau hyn. Os yw athrawon pwnc am 
integreiddio’n effeithiol, mae angen iddynt ddeall y sgiliau, penderfynu pa rai sy’n 
berthnasol a sicrhau bod dysgwyr yn ymwybodol o’r angen i gymhwyso’r sgiliau y 
maent wedi eu dysgu mewn mannau eraill.

Mae angen gwneud dewisiadau tebyg wrth ddisgwyl i ddysgwyr gymhwyso eu 
gwybodaeth o strwythurau, arddulliau, fformatau, dibenion, cynulleidfaoedd a 
chyflwyno ysgrifennu.  Nid yw enwebu darllenydd penodol o’r ysgrifennu, e.e. 
rhywun o wlad dramor, yn datgloi sgiliau dysgwyr oni bai eu bod yn cael eu hannog 
i ddefnyddio iaith syml, strwythur clir iawn, a meddwl am yr hyn mae’r ‘darllenydd’ 
eisoes yn ei wybod. Mae hyn yn addasu llythrennedd dysgwyr i’r cyd-destun ac mae 
angen eu helpu i wneud hynny yn effeithiol.

Gweithgaredd
Mae’r gweithgaredd hwn wedi’i gynllunio ar gyfer athrawon unigol i fyfyrio ar eu 
hymarfer. Fodd bynnag, gallai hefyd gael ei ddefnyddio fel sail ar gyfer trafodaeth 
ymysg gr p o arbenigwyr pwnc neu athrawon dosbarth. Rhowch raddfa CAG yn ôl 
y meini prawf canlynol:

Coch = ddim yn ei le/na

Ambr = gwaith wedi cychwyn ond angen cadarnhad/weithiau/rhannol wir

Gwyrdd = yn ei le/ie

Darllen

Strategaethau darllen

A ydw i’n defnyddio'r dull y cytunwyd arno gyda ffoneg(h.y. a ydw i’n 
dilyn polisi’r ysgol?)

A ydw i wedi helpu dysgwyr i ddefnyddio eu gwybodaeth o sut i 
ddarllen geiriau i ddarllen geiriau anhysbys a geiriau pwnc?

A ydw i wedi cynnig testunau sy'n herio dysgwyr i ddefnyddio eu 
strategaethau darllen? 

A ydw i wedi gwneud cyfleoedd i ddysgwyr adalw gwybodaeth yn 
annibynnol, gan gynnig cymorth os oes angen?

A oes gen i ddigon o wybodaeth am strategaethau darllen uwch er 
mwyn helpu dysgwyr eu cymhwyso

A yw’r dysgwyr wedi darllen testunau digidol ac ymchwilio ar y 
rhyngrwyd gan ddefnyddio eu sgiliau llythrennedd?

Deall

A ydw i’n cefnogi dysgwyr wrth ddefnyddio rhesymiad a thynnu 
casgliad wrth ddarllen?

A all fy nysgwyr gymharu testunau a gwneud cysylltiadau 
rhyngddynt?

A ydw i’n gwybod ac yn defnyddio polisi'r ysgol ar ddysgwyr yn 
ymchwilio drwy’r rhyngrwyd ac mewn llyfrau?

Ymateb a dadansoddi

A ydw i’n sicrhau bod dysgwyr yn gwneud gwerthusiadau beirniadol 
o'r hyn y maent yn ei ddarllen, asesu tuedd, barn, cywirdeb ffeithiol?

Pa mor bell y mae dysgwyr yn fy ngwersi yn gallu barnu a yw'r 
testun yn effeithiol o ran cyfleu gwybodaeth a syniadau?

Ysgrifennu

Ystyr, pwrpasau, darllenwyr

Pan fyddaf yn gosod ysgrifennu ar gyfer gwahanol ddarllenwyr, a 
ydw i'n helpu dysgwyr i addasu eu harddull a chynnwys ar gyfer y 
darllenwyr hynny?

Pa mor bell ydw i yn hyderus am wahanol ddibenion ysgrifennu a 
genres, trefniadaeth a dulliau sy'n ddefnyddiol yn fy mhwnc?

A ydw i’n helpu dysgwyr i gyflwyno eu gwaith mewn gwahanol 
fformatau a defnyddio technegau gwahanol, yn dibynnu ar yr hyn y 
maent yn ceisio ei ddweud?

A ydw i’n galluogi dysgwyr i ddefnyddio technegau ar gyfer cynllunio 
ac ailddrafftio ysgrifennu, trwy fodelu, gan ddefnyddio templedi a 
fframiau ysgrifennu yn ôl yr angen?

Strwythur a threfniadaeth

A ydw i’n gwybod sut i helpu dysgwyr i ysgrifennu'n glir ac yn 
rhesymegol, gyda strwythur a pharagraffau sy'n trefnu a chyflwyno 
eu syniadau?

A ydw i’n rhoi digon o gyfleoedd i ddysgwyr wneud ysgrifennu 
estynedig?

Laith

A ydw i’n dysgu'r eirfa dechnegol, cysyniadau a mathau o ysgrifennu 
a ddefnyddir yn fy mhwnc yn ddigonol i ddysgwyr allu cymhwyso'r 
wybodaeth hon yn annibynnol?

Gramadeg, atalnodi, sillafu, llawysgrifen

A ydw i’n gwybod digon am y termau technegol a ffyrdd o ddysgu 
gramadeg?

A ydw i’n helpu dysgwyr ag atalnodi a sillafu yn y camau cynllunio er 
mwyn atal gwallau?

A allaf esbonio i ddysgwyr sut mae atalnodi yn egluro ystyr a bod 
iddo swyddogaethau penodol, megis atalnodau mewn rhestrau, 
dyfynodau, marciau cwestiwn?

A ydw i’n dilyn y polisi ysgol gyfan ar addysgu sillafu, gan gynnwys 
cyfeiriad at y strategaethau sy'n helpu dysgwyr i sillafu?

A yw fy nisgwyliadau ‘n glir o ran llawysgrifen a pham yr wyf yn 
dewis prosesu geiriau a ffurfiau eraill o gyflwyniad fel y bo'n briodol?

Llafaredd

Siarad

A ydw i’n gwneud defnydd o siarad dysgwyr i ddatblygu syniadau a 
chefnogi eu sgiliau darllen ac ysgrifennu?

A ydw i’n annog dysgwyr i roi rhesymau a thystiolaeth am eu barn ac 
ateb cwestiynau yn gadarnhaol?

Gwrando

A ydw i’n mynd ati’n weithredol i gefnogi gwrando drwy ddefnyddio 
dulliau megis dysgwyr yn gofyn cwestiynau perthnasol, ailadrodd yr 
hyn y maent wedi ei glywed, gwneud nodiadau, gwerthuso yr hyn 
maent yn ei glywed?

Cydweithio a thrafodaeth

A ydw i’n gwneud defnydd o ddulliau cyson gyda thrafodaeth gr p 
a'r mathau o rolau, sgwrsio pwrpasol a threfniadaeth sy'n arwain at 
ddatrys problemau?

A ydw i’n helpu dysgwyr mewn grwpiau i gymryd eu tro, defnyddio 
rolau gwahanol, dod i gasgliadau, trafod anghydfod, a chyflawni 
amcanion y gr p?

Atodiad 3.4.vi: Integreiddio llythrennedd i addysgu pwnc
Mae integreiddio llythrennedd i bynciau yn cefnogi’r pynciau ac yn dysgu 
llythrennedd fel ei gilydd. Mae’n hanfodol i ddysgwyr allu cymhwyso eu sgiliau 
llythrennedd yn effeithiol ac mae angen i athrawon ddefnyddio’r fframwaith i nodi 
cyfleoedd i wneud hyn a dyfeisio cyfleoedd dysgu yn yr ystafell ddosbarth.

Isod ceir cyfres o gwestiynau y gellir eu defnyddio: 

•  i athrawon ofyn iddynt eu hunain wrth gynllunio uned o waith;

•  fel man cychwyn ar gyfer trafodaeth am sut i integreiddio llythrennedd i mewn i’r 
cylch nesaf o gynllunio gwersi a chynlluniau gwaith;

•  fel templed i gefnogi gwaith cynllunio.

Mae’r dull hwn yn un mor berthnasol i rifedd.

Beth yw fy amcanion yn y pwnc?

Pa fath o sgiliau llythrennedd fydd dysgwyr eu hangen  
i gyflawni’r amcanion pwnc hyn?

Pa amcanion llythrennedd yn yr FfLlRh fydd y rhai pwysicaf?  
(Cyfeiriwch at Lwybrau Dilyniant yr FfLlRh.)

Beth fydd y dilyniant o weithgareddau mewn dysgu’r  
sgiliau a chynnwys pwnc?

Ble mae’r cyfleoedd i integreiddio llythrennedd?

Gall tystiolaeth gefndir ddefnyddiol o’r darlun cenedlaethol a darlun yr ysgol, a 
ddefnyddir ochr yn ochr â’r FfLlRh, helpu pob aelod o staff i integreiddio llythrennedd 
yn eu haddysgu

Ffynonellau posibl:
Adroddiadau swyddogol:

PISA 2009: Cyflawniad disgyblion 15 oed yng Nghymru, NFER (2010) 

Arfer orau mewn darllen ac ysgrifennu ymhlith disgyblion rhwng pump a saith oed, 
Estyn (2009)

Rhannu arfer dda wrth ddatblygu medrau llythrennedd disgyblion, Estyn (2009)

Datblygu uwch sgiliau llythrennedd ar draws y cwricwlwm, Estyn (2010)

Llythrennedd yng nghyfnod allweddol 3, Estyn (2012)

Adroddiad Blynyddol Prif Arolygydd Ei Mawrhydi 2011-2012, Estyn (2012)

Sut fydd y sgiliau llythrennedd yn cael eu cymhwyso?  
Pa dechnegau/dulliau ellir eu defnyddio?  

(Cyfeiriwch at ddulliau cytunedig yr ysgol a ffynonellau eraill.)

Beth fydd angen i ddysgwyr wybod/allu ei wneud i gyflawni’r  
amcanion llythrennedd a sut fyddai’n sefydlu’r dasg fel y  

gallant gyflawni’r amcanion?

Yn ystod yr addysgu, sut fyddai’n monitro cynnydd dysgwyr  
mewn dysgu’r cynnwys a llythrennedd?

Ar ddiwedd yr uned sut fyddai’n adrodd yn ôl ar yr amcanion 
llythrennedd a phwnc?

Cyhoeddiadau Llywodraeth Cymru:

Ar wefan Dysgu Cymru mae llawer o adnoddau yn ymwneud â thestunau fel: 

Ffoneg

http://learning.wales.gov.uk/improvementareas/literacy/phonics/?lang=cy#/
improvementareas/literacy/phonics/?lang=cy

Llythrennedd ac ADY

http://learning.wales.gov.uk/improvementareas/literacy/alnandliteracy/?lang=cy#/
improvementareas/literacy/alnandliteracy/?lang=cy

Ymyriadau Llythrennedd

http://learning.wales.gov.uk/improvementareas/literacy/litinterventions/?lang=cy#/
improvementareas/literacy/litinterventions/?lang=cy

Effeithiolrwydd yr Athro/Athrawes Llythrennedd

http://learning.wales.gov.uk/improvementareas/literacy/litteachereffectiveness/?s
kip=1&lang=cy#/improvementareas/literacy/litteachereffectiveness/?lang=cy

Llythrennedd a TGCh

http://learning.wales.gov.uk/improvementareas/literacy/literacyandict/?lang=cy#/
improvementareas/literacy/literacyandict/?lang=cy




